o*%e
)
aw

[ ]
‘o.
&

Unang Mga Tikang

10 ka Bulan

Tambag sa mga
Inahan:

* Nagkabug-at na
siya, apan dapat
gihapon siyang
kargahon.
Siguraduhang
ampingan ang imong
likod pinaagi sa pag-
arsa ug tama. Ibaliko
ang imong mga
tuhod ug ayaw
pagkab-ot ug maskin
unsa ug arsa sa
baby.

* Kung mahulog ang
imong baby,
pahuway kadiyut
aron pagtasa sa
sitwasyon. Kung sa
tan-aw nimo dili
kaayo siya
nasakitan, ayaw
paghimo’g dakong
problema niini.
Dasiga siyang
mutindog ug
pagsulay usab.

Susi sa Panghuna-huna
Ang kanunayng pagbantay kaniya aron sa pagprotekta sa dihang

nangusisa siya isa ka kapoy na trabaho. Hinumduming aduna
pud mo’y katiaw. Kuhaa kining oportunidad aron ipakita niya ang
mga interesante’g nindot na mga butang. Pasimhuta siya sa mga
bulak ug pagunita sa mga bato sa lunangan. Kalingaw sa mga
binuhat kauban niya samtang iya kining makita sa unang higayon.
Unsay Matun-an sa Imong Baby

Salawas:

Ang imong 10 ka bulan lihok na kaayo. Bisan sobra isa ka bulan
na siyang nagkamang, mas paspas pa siya karon. Mahimo na
siyang mukamang pasaka sa hagdanan pud karon.

Ginabira niya iyang lawas aron mutindog ug mukabat paglibot.
Mas paspas na siya kaysa adtong una. Musulay siya’g buhi ug
tindog kadiyut. Makalakaw na siya kung gunitan. Kay ang iyang
tumong mao ang makab-ot ang dulaan o ubang maka-interes,
mububhi siya nimo’g musulay’g kab-ot sa dulaan. Kasagaran nila
mabaton ang unang tikang tunga-tunga sa 9-12 ka bulan.

Dili na siya muhigda sa iyang likod gawas sa kung tulog siya.
Paspas siyang muligid o mulingkod. Makaliko siya sa isig ka
kilid ug sandig sa maskin unsang anggulo aron pagkab-ot sa
dulaan ug dayon lingkod balik.

lya nang inaton iyang mga bukton ug paa aron tabangan ka pag-
ilis niya. Makaya na niyang mag-inom sa baso, apan dili niya
mabutang ug hinay ang baso balik sa lamesa.

Ang mga 10 ka bulang hanas na sa kimpit na pag gunit. lya nang
mapunit ug magunitan maskin ang pinakagagmayng lugas. Dili
niya kinahangla’g tabang sa uban niyang mga tudlo o ipahulay
ang iyang bukton aron pagpirmi sa iyang kamot.

Ang iyang hintuturo mas hanas na. Ibutang niya iyang tudlo sa
isa ka buslot ug iya ning tusukon ug sulaya’g abri. Gusto niyang
masayran unsa'’y sulod sa bangag. Kung mapadako ang bangag
iya ning himuon aron matan-aw kung unsa'’y sulod. Magtuon na
siya sa ikatulong dimensyon. Mutudlo siya gamit ang hintuturo
aron makuha ang gusto.

Nagahungit gihapon siya sa mga butang diha sulod sa baba
aron pagsusi gamit ang dila’g nabil. lyang ginagamit iyang kamot
ug mata aron makat-on sa mga butang sa palibot. Mahimong
iyang susihon pag-ayo ang usa ka detalye ug ang sunod, mas
aduna siya’y sistema sa pagtan-aw sa mga detalye.

10 ka Bulan

Sinultihan:

Kanunay na siya musulti'g “mama” ug “dada” karon. Apan lahi na iyang paggamit niini.
Kung naa siya’y kinahanglan, musulti siya’g, “mama” o “mum mum mum.” lya ning isulti
sa palibot kung kinsa’y makatabang kaniya. Kung matagbo ang iyang gikinahanglan,
musulti siya’g “dada.” Dili ni niya ginasugid sa isa ka tao. lyang nakat-unan na pag muingon

siya ug “mamama,” sa magkadaghang higayon ang iyang pagkinahanglan matagbo.

Ang tumong nianing yugtua mao ang paghanas sa iyang makat-unan sa sinultihan. Bisan
pa dili siya makalitok ug mga pulong, makatubag siya’g tarong sa mga pulong na ginalitok
kaniya. Muhunong siya sa iyang ginabuhat sa pulong na “dili.” Mubabay siya pag ingna’g
babay. Isultiang mga pangalan sa butang naiyang ginagunitan o ginatudlo. Ayaw sunduga
ang iyang pag-istorya’g binata. Gamita ang tamang pulong aron iya ning makat-unan.
Ibatbat kaniya tanan nimong ginabuhat sa iya: ang iyang pagligo, ang pagkaon ug pagdula,
aron mailhan niya ang mga susing pinulungan ug mga pasambingay. Sa dili madugay,
magsugod na pud siya ug litok sa mga pulong na permanente niyang madunggan.

Kung makalitok siya ug taas na pulong, ingni siya, “Nindot na. Sige pa istoryahi ko.”
Magsulay siya’g mas taas pa kung makita niyang ganahan kang maminaw sa iya.

Ang sinultihan isa ka dakong susi sa panghuna-huna sa imong anak. Kusog ang epekto
niini sa kaalam. Ang iyang pirmerong duha ka tuig mao’y pinaka-bililhong duha ka tuig sa
iyang kinabuhi.

Makidaiton:

Ang imong 10 ka bulan magsugod ug makigdula sa ubang mga bata. Dili siya aktuwal na
makigdula, apan kuntento na siya magdula uban ang ubang bata. Dasiga siya aron
paghanas sa pakigdait pinaagi niini. Bata pa siya kaayo aron sabton ang pakig-amigo,
apan mao kini ang unang pagpasundayag sa iyang pag-ugmad sa pakigdait.

Mga Pamaagi Aron ka Makatabang

Pag-usisa

Ang imong 10 ka bulan mas madasigong makatuon. Gusto niyang makatuon ug daghan
sa mas daling panahon. Gusto niyang makita kung unsa ang naa sa pikas bahin sa
bungbong o ilalum sa mga bangko o sa pikas bahin sa kwarto.

Sa iyang pag-usisa, mahimong mabara siya sa isa ka dead-end. Mahimong wala pa
gayud siya kakamang paatras gawas na lang kung aksidente. Mahimo siyang makabati
ug kapakyasan ug muhilak. Mahimo nimo siyang luwason ug arsahon siya pagawas sa
problema. Apan kung imo kining himuon, imong gipamub-an ang iyang pagkat-on ug
mahimong magsugod na siya ug kahadlok sa mga bag-ong sitwasyon. Ang mas labawng
maayong pagtubag aky ang pagpaharuhay kaniya pinaagi sa imong tingog ug kamot ug
tabangi siya sulbad sa iyang problema pinaagi sa paghinay-hinay ug tambag sa iya
pakamang paatras hantud luag na siya. Dayon daygi siya sa iyang kaisog ug sa iyang
bag-ong leksyong natun-an.

Kinahanglan niyang masinatian ang managlahing distansya sa mga butang aron makat-
unan ang pagtulon-an sa paghukom sa distansya ug oras.

Mga Dula Aron sa Pag-ugmad sa Sinultihan

Ang Dula sa Salamin

Parehong ang mama ug ang baby gikinahanglang mag-atubang sa salamin. Tudlua ang
dagway sa imong baby sa salamin ug tawaga ang iyang pangalan. Dayon usaba ang
imong tingog gamay ug pag-ingon ug, “Asa si (pangalan sa bata)? Makita nimo si
(pangalan)?” Tudlui siya pagtudlo sa iyang imahe sa salamin kung mangutana ka kung
asa na siya. Pakigdula ani pirmi hantud kaila na siya sa iyang sarili ug mutudlo sa iyang
kaugalingon kada pangutana.

Isda

Pag-inat ug isa ka sintas sa sapatos sa lamesa o salog duol sa imong baby. Biraha ang
sintas padulong sa imo ug pagsulti'g, “Akong ginabira ang sintas.” Dayon inata na pud
Kini ug usab ug sulaying siya ang magbira sa sintas. Pagsulti'g, “lkaw ang magbira sa
sintas.” Kung iyang makuha ang ideya, hikuti ug dulaang isda sa tumoy sa sintas. Kung
iya nang nabira ang sintas karon pagsulti'g, “Imong gibira ang sintas. Ania na ang isda!”
Imong ginahatagan ang sinultihan aron mabatbat unsa'’y iyang ginahimo. lyang makita ug
masabtan ang koneksyon sa pisi ug sa isda.

Kinaiya sa Ulo

Ang kinaiya sa ulo mao ang atong paghuna-huna ug pagtubag sa kahimtangan. Ang
kinaiya sa imong baby makita sa iyang pagkaon ug pagtulog, sa iyang pagkamanggidaiton
o pagkaulawon, sa iyang tan-aw sa dula o kahilom. Ang kinaiya anaa na pagkapanganak.
Sa ato pa, ang batasan sa kinaiyang imong makita sa imong baby magpadayon saiyang
tibuok kinabuhi.

Sa 10 ka bulan makakuha na ka’g nindot ug saktong hulagway sa iyang kinaiya. Obserbahi
ang iyang mga linihukan ug batasan sa managlahing mga sitwasyon. Tan-awa ang katibuk-
ang porma, dili lang pipila ka mga higayon. Tan-awa siya sa pipila ka managlahing pag-
ugmad. Magsugod nimo ug kita na mas labaw siyang lingaw kung anaa sa grupo o mas
kuntento kung siya lang isa. Mahimo siyang taas ug enerhiya o kalma. mahimo siyang
labaw na mas lingaw sa mga butang o sa mga tawo.

Ayaw markahi ang imong baby o sawaya sa iyang mga natural na kinaiya. Ayaw tuguti na
iyang mahuna-hunaang imo siyang gikunsiderang adunay depekto o dautan. Ug hinay-
hinay bantay sa imong ginasulti sa iyang kinaiya kung adunay laing tawo. Dili nimo mausab
ang natural na kinaiya sa imong baby, apan mahimong dasigon ang ubang kinaiya na
makatabang aron sa iyang pakig-atubang sa kalibutan.

Pananglitan, Kung ang imong baby sobra ang pagkamaulawon, importanteng iyang
mahibal-ang nakasabot ka ug nakigsimpatiya ka kaniya. Ayaw siya markahing ulawon o
sawaya iyang pagkamaulawon. Hinuon, dasiga siya ug kung naglihok siya sama rang
kampante na siya uban ang ubang tawo, sa binaba o dili binabang pamaagi ipahibalo sa
iyahang imong namatikdan ang iyang pagpaningkamot ug garbo kaayo ka niya. Sa nianing
pamaagi, matabangan nimo siya sa mga dapit diin hinay ang iyang kinaiya.

Disiplina

Pagpasabot:

Ang disiplina isa ka pagpanudlong nagatul-id, hulma ug nagpalig-on. Ang pagsilot, sa
laing bahin, nagapugos ug patuman ug kahapsay. Ang maayong disiplina makatabang
sa pagtubo niya sa pagkat-on ug pag-ugmad. Ang pagsilot makapugong sa pagsamuk-
samok sa imong baby sa imoha.

Para sa 10 ka Bulan:

Panahon na aron sa pagbutang ug limitasyon. Dili ka dautang mama kung imo siyang
palingkuron sa sakyanan imbes na sa imong paa o ang pagdili sa pag-inom ug gatas
bag-o manihapon. Mao kini ang limitasyon alang sa kaluwasan ug maayong panlawas.

Bisan pa iyang nasabtan ang pasabot sa “dili,” iya kang tuyuon pag-iwas karon. Mas
labawng maayong panagsa lang ang paggamit sa “dili.” Ug kung gikinahanglan nimong
maghan-ay ug mga importanteng limitasyon, mas magdala kini’g kabug-aton. Sa karon,
ang iyang kagustuhang mag-usisa mas kusog kaysa sa iyang kagustuhang maminaw sa
imong mga pasidaan. Kung tan-aw nimong pagsupak, kini diay ang iyang pagkamasusihon
sa trabaho.

Dili nimo gustong undangon ang iyang pagkamanggisusihon, apan dili pud nimo gustong
magkanunayng magsulti ug “dili.” Imbes na magbilin ug mga bilihon ug mga mabuak na
butang diin makab-ot sa imong baby, itago sa kini karon. llisi ug mga butang na dili mabuak
ug dili makasakit sa imong baby. Ang pirming pag-ingon ug “dili” ug paghapak sa iyang
kamot dili silot. Mapugos siya aron sa pagsunod. Musunod siya. Apan mas maayong
patagbawon ang iyang pangusisa karon uban ang luwas na mga butang ug disiplina-
tudlui siya na ang “dili” kay para sa seryosong mga limitasyon. Aduna pa’y daghang mga
butang na angay nimong iingon ug “dili” apan dili magtuyo ug bilin ug mga bilihong butang
sa palibot.

Sa karon, pagsugod ug huna-huna sa disiplina bilang pagtabang sa baby pagkat-on na
adunay mga limitasyong parte sa atong kalibutan. Wala sa atoa ang makakuha sa iyang
guato sa kanunay. Ang disiplina isa ka pagtudlo, dili silot.

Panalangin

Langitnong Amahan, nagasugod na ako pagtudlo sa akong baby sa mga limitasyon.
Lisod ang magpabiling hilom ug linaw ang akong ispiritu kung gikinahanglan nakong
muingon ug “dili” sa iyaha kadaghan matag adlaw. Tabangi kong makahinumdum sa rason
mao ko nag-ingon ug “dili” kay alang kini sa iyang kaluwasan ug kaayuhan, dilitungod kay
dautan ko. Hinaot na akong pirming mahinumduman na ang rason Ilkaw nag-ingon ug
“dili” sa akoa kay tungod sa akong kaluwasan ug kaayuhan, dili kay dautan Ka. Sa ngalan
ni Hesus, Amen.

Unsa’y Paabuton sa Sunod

* Magtindog na siya ra sa pipila ka segundo.
* Magsundog sa ubang buluhaton.
* Pagbutang sa mga butang sa isa ka sudlanan.



